
			Un rato, a lúa, as pombas e a poesía

			Todo comezou un deses días en que a luz é tan transparente que ilumina cunha forza máxica. Non sei se era unha mañá de outono, pero probablemente o fose. E, se non o era, inventámolo. Atravesando a rúa, para tecer debuxos sobre o ceo, tres pombas cansas deron en pousarse de súpeto no peitoril da ventá da aula onde Antonio García Teijeiro estaba a dar clases. Antonio, sorprendido, interrompeu a lectura en voz alta do libro que lles lía aos seus alumnos e alumnas e fitou as pombas cun sorriso silandeiro. Viunas tan tristes que deixou o libro, dirixiuse ao encerado, e escribiulles un poema. Sentiu que o corazón lle ditaba os versos, así que, en agradecemento ás pombas, mandoulles un beixo. Aquela mañá, algo importante que Antonio García Tejeiro levaba agochado no corazón fuxiu ceibe ata o encerado e quedou escrito en versos para sempre. A partir dese día, e ata hoxe, Antonio deixou aberta, para todas e todos nós, a porta pola que lle foxen os versos e comezaron a medrar neles a lúa, o sol e moitos, moitos, poemas do seu corazón.

			A lúa, esa enorme bóla de queixo que aboia no ceo, alumea os seus poemas desde entón. Ás veces faino arrolando, con moito meco, unha nena. Outras, faino sentada nas nubes e ditándolle os versos ao poeta. Seino eu e, ademais, díxomo un rato que está namorado da lúa.

			Cóntase en segredo que a lúa descubriu en Antonio García Teijeiro un gran poeta. Un poeta de Coplas, un poeta de Aloumiños, un poeta de Nenos. Así se titulan os seus primeiros libros, eses que parecen sinxelos e, en cambio, están entre os máis profundos. Sabes por que? Porque a lúa imprimiu neles un sabor antigo, un sabor de berce, un sabor sincero que se nos mete dentro. 

			En cada libro que escribiu, o seu verso foi medrando, coma un mar de escuma, coma un mar de prata, coma un mar de bruma. E os poemas de Antonio enredan nos nosos beizos, divertidos, lúdicos, pero tamén facéndonos sentir, e pensar, turrando de nós cos seus ventos de ideas e emocións brincadeiras. 



OEBPS/image/xg002061_un_rato_dixolle_a-0005.jpg
Un rato
dixolle 4 11a

Antonio Garcia Teijeiro

Antoloxia

de Fran Alonso

Tlustracions
Xosé Cobas

SZXERAIS





OEBPS/image/9788491218104_Cubierta.jpg
Un ravo

o & o
dixolle &

7 Mo jea

\ytoniio; Gareis Vet 7| 2100
LAL L WAS 2o
-

SZXERAIS





